
ئافرەت بۆچوون������ی وەرنەگیراوە، پێموایە هەموو ئ������ەو هۆكارانە بۆ بوونی 
كۆمەڵگەی باڵادەستی پیاو دەگەڕێتەوە، پیاوی ئێمە ئەوەی قبووڵ نییە كە 
مونافسەكەی ئافرەت بێت، بەڵكو هەمیشە حەز دەكات مونافەسەوكێبڕكێ 
لەگەڵ پیاو ب������كات، هەربۆیە ئافرەتی زۆر بە توانام������ان هەیەو دەرفەتی 
پێنادرێ������ت تواناكانی بخاتەڕوو، جگە لەوەی كە فكری حزب زاڵە بەس������ەر 
دامودەزگەكان������ی راگەیان������دن، ئەگەر رۆژنامە و گۆڤارێكیش س������ەربەخۆ 

بن«.
میدیا بەدەست كۆمەڵێك قەیران و كێشەوە دەناڵێنێ

هاوژین عومەر، كە خاوەنی بڕوانامەی ماستەرە لە ئەدەب و رۆژنامەگەری، 
س������ەبارەت بە هەمان پ������رس رایوایە »میدیای كوردی لەب������ەر ئەوەی هەر 
لەس������ەرەتاوە بەش������ێوەیەكی ئەماتۆرییانەی ناپیش������ەگەر لەدایك بووە، بۆیە 
بەدەس������ت كۆمەڵێك قەی������ران و كێش������ەوە دەناڵێنێ، بەش������ێكی زۆری ئەو 
كێش������انەی كێش������ەی بوونیەوین، زۆر بەڕوونی لە مەسەلەكانی تێگەیشتن 
لە كاری رۆژنامەنووس لە كۆمەڵگ������ە، پەیڕەوكردنی بنەما ئیتیكییەكانی 
پیش������ەی ڕاگەیاندن، ئەدای دەزگا رۆژنامەنووسییەكان بەرامبەر بە پرسە 
جیاجیاكانی كۆمەڵگە دەبیندرێت، هەر بۆیە بەشێك لە فاكتەرەكانی كەمی 
ژمارەی خاوەن ئیمتیازو سەرنووسەرانی ئافرەت بۆ ئەو كێشانە دەگەڕێتەوە، 
لە هەمان كاتدا فاكتەرە كۆمەڵایەتییەكان، بەتایبەت رێگریكردن لە ژنان لە 
مومارەس������ەكردنی كاری ئیعلامی و نەزڕەی نادروستی كۆمەڵگە بەرامبەر 
ئەو ژنانەی لەو بوارە كاردەكەن هۆكاری بنەڕەتی ئەو حاڵەتەن«. وتیش������ی 
»زۆرینەی كۆمەڵگەیەك كە لای ئاس������ایی نەبێ ژنانی وەك هەر قوتابیەك 
زانس������تییانە لە بەشە جیاجیاكانی رۆژنامەگەری لە پەیمانگە و كۆلیژەكان 
رۆژنامەگ������ەری بخوێنێ، حەتمەن ڕێگری دەكات ل������ە پراكتیزەكردنی ئەم 
پیشەیە لەلایەن مێینەكانی.لەڕووی چەندایەتی و ژمارەوە رێژەی ئافرەتانی 
میدیاكار بە بەراورد لەگەڵ پیاوان رێژەیەكی نابەرامبەرە، دەكرێ بڵێم رێژەكە 
هێندە لێكدوورە جێگەی بەراوردكردن نییە، بۆیە لەم سۆنگەیەوە ئاساییە كە 

رێژەی بەرپرسیارییەتیشیان لە دەزگا رۆژنامەوانییەكان كەم بێ«.
هاوژین هۆكارێكی دیكەی ئەو حاڵەتەی بۆ ش������ێوەی بیركردنەوەی دەزگا 
رۆژنامەوانییەكان بەتایبەتی بەڕێوەبەر و بەرپرسی ئەو دەزگایانە گەڕاندەوە 
كە »ئافرەت وەك دیكۆر و جوان������كاری دەزگاكانیان بەكاردەخەن، بێئەوەی 
رێگە بدەن پشكداری جەوهەرییان لە بەڕێوەبردنی ئەو دەزگایانە هەبێ، یان 
تەیار و ئامادەیان بكەن تا لە داهاتوودا رۆڵی كەس������ی یەكەم لە دەزگاكان 
بگێڕن، لەهەمان كاتدا دەبێ ئەوەش بڵێین كە بەشێكیش لە فاكتەرەكانی ئەم 

حاڵەتە بۆ خودی ئافرەتانیش دەگەڕێتەوە .
س������ەبارەت بەوەیش كە بۆچی تەنیا ژنی بەرپرس������ان دەبن������ە خاوەن ئیمتیازو 
سەرنووسەر، وتی »بێگومان ئەم مەسەلەیە لە تواناو لێهاتوویی دوورە بەڵكو 

هەنگاوەكانی گۆڕانكاری كۆمەڵایەتی سستن
»بەوپێی������ەی كە ڕێژەی ئافرەتی كورد لەئاس������تی بڕیارداندا زۆر كەمە، لە 

وەرگرتنی پۆستەكاندا رووبەڕووی كۆمەڵێ گرفت دەبێتەوە. 
بەهار عەلی رۆژنامەنووس و چالاكی بواری مافەكانی ئافرەت، وایگوت، 
ئ������ەو چالاكوانە هێما بۆ ئ������ەوەش دەكات كە هەنگاوەكان������ی گۆڕانكاری 
كۆمەڵایەتی لە هەنگاوەكانی پێش������كەوتنی تەكنەلۆژی������ا و نۆژەنكردنەوە 
و بیناكردن لاوازترو سس������تترە، جگە لەوەی لە بواری سیاسیش������دا ئافرەتان 
پەراوێزخراون و رێژەی بەش������داری ئافرەت لە ناوەندەكانی بڕیاری سیاسیدا 
زۆر كەمەو لەئاس������تی پێویس������تی كۆمەڵگەدا نییە، ئەوەش ئەوە ناگەیەنێ 
كە ئافرەت توانای وەرگرتنی بەرپرس������یارێتی نییە، بەڵكو نەریت و عورفە 
كۆمەڵایەتیی������ەكان زاڵە بەس������ەر س������ەركەوتنی ئافرەتدا«، وتیش������ی »بۆ 
ڕووبەڕووبوونەوەی ئەو بەربەس������تانەی كە هەیە، پێویستیمان بە كاتی زیاترو 
هەوڵ و تێكۆشان و خەباتی زیاتر هەیە، چونكە تاوەكو ئێستاش تێكۆشانی 

رێكخراوەكانی ئافرەتان بەربڵاوە.
 رۆژنامەنووسانی ئافرەتی بەتوانا، غەدریان لێكراوە

گەرچی ئافرەتانی بە ئەزموون و كارامەو بەتوانا لە بواری ڕاگەیاندن كەم 
نین، لە هەرێمی كوردس������تانیش 997 ئەندامی سەندیكای رۆژنامەنووسانن 
ئافرەتن، بەڵام زۆر جار باس������ی ئەوە دەك������رێ كە ئەو ئافرەتانەی لە بواری 
راگەیاندن بەرپرس������یاریەتی باڵایان هەیە، بە ه������ۆی ئەوەیە كە »باوك یان 
هاوسەریان بەرپرس و كەس������ایەتی كاربەدەستن« ئەوەتا ئالان محەمەد وەك 
ڕۆژنامەنووس������ێك دەڵێ������ت »گەرچی غەدر كراوە لە رۆژنامەنووس������انی بە 
توان������ای ئافرەت ك������ە ژمارەیان زۆرە، بەڵام ئەو ژمارە كەمەش كە ئێس������تا 
پۆس������تی سەرنووسەرییان وەرگرتووە، لەس������ەر تواناو كارامەیی خۆیان نییەو 

تەنیا بە هۆی ئەوەیە كە كەسی نزیكی بەرپرسێكن«
ئافرەتی بەڕێوەبەر چەندان مقۆمقۆی لەسەر دەكرێ

س������ۆنیا سدیق سەرنووس������ەری گۆڤاری تاوی كۆمەڵایەتی، لە دەستپێكی 
قسەكانیدا هێما بۆ ئەوە دەكات كە نەك لە بواری رۆژنامەگەری، بەڵكو لە 
تێك������ڕای بوارەكانی دیكەو لە هەموو وەزارەتەكان ئافرەتی زۆر بەتوانا هەن، 
بەڵام س������وودیان لێوەر نەگرتوون. وتیشی »هۆكاری پەراوێزخستنی ئافرەت 
زۆرن، بەڵام هۆكارە كۆمەڵایەتییەكان زیاترن و تائێستاش هزری عەشایەری 
بەس������ەر كۆمەڵگەكەماندا زاڵە، تاوەكو ئافرەتێك دەكرێتە بەڕێوەبەر چەندان 
مقۆمقۆ و گفتوگۆی بەرفراوانی لەس������ەر دەكرێ، كەچی رۆژانە بە دەیان 
و سەدان پیاوی بێ توانا دەكرێن بە بەڕێوەبەری گشتی، بەداخەوە هەمیشە 
ئافرەت پاش������كۆی پیاو بووە، تەنانەت ل������ە دامودەزگە و فەرمانگەكانیش، 
وێڕای ئەوەی كە ئافرەت هاوكاری ناكرێت و پشتگیری پێشكەش ناكرێت، 
تواناكانیش������ی بە هەند وەرناگیرێت، تەنانەت لە ناوەندەكانی بڕیاردانیش������دا 

لەكۆی 7000 ئەندامی سەندیكای 
 997 كوردستان،  رۆژنامەنووسانی 
ئەن������دام ئافرەت������ن، ب������ەڵام رێژەی 
سەرنووس������ەر و خ������اوەن ئیمتیازی 
ئافرەت 1% یش نییە. ژمارەیەك لە 
ڕۆشنبیرانیش جەخت لەوە دەكەنەوە 
كە س������ەندیكای رۆژنامەنووسانی 
كوردستانیش وەك تێكڕای كایەكانی 
دەس������ەڵاتی  كۆمەڵگە  دیك������ەی 
ئافرەتی س������نوورداركردووەو پۆستە 

باڵاكان بۆ پیاوان قۆرخ كراون.

لەكۆی 7000 
رۆژنامەنووسی 
هەرێم تەنیا 
49 ئافرەت 
سەرنووسەرن

گرێدراوی ئەو پاش������ەگەردانیەیە كە بەهۆی هەندێك لە بەرپرسانەوە بواری 
رۆژنامەوانی و سەرجەم بوارەكانی دیكەی ژیان لە كوردستان تووشی بووە، 
بەبڕوای من گەر سەرنووس������ەری هێندەی ئەندام پەرلەمانیەتی چەور بوایە 
ئەوا لەپێناو مێینەكانی خۆیان سیس������تەمی)كۆتا(یان لەو بوارەش بە عورف 

و قەرار دەكرد«.
زۆربەی سەرنووسەرە ئافرەتەكان هاوسەر و كەسی نزیكی بەرپرسانن

ستیڤان ش������ەمزینی سەرنووسەری گۆڤاری ش������ەپۆل، سەبارەت بە هەمان 
تەوەری ڕاپۆرتەكەمان دەڵێت »ئافرەتانی ئێمە تەنیا كێش������ەیان ئەوە نییە، 
سەرنووس������ەر، یان بەڕێوەبەری یەكەمی دەزگاكانی راگەیاندن نین، بەڵكو 
ئێمە هێش������تا رۆژنامەگەرییەكمان هەیە بە عەقڵ و گوتاری نێرس������الارانە 
دەهزرێت و مامەڵە دەكات. راگەیاندنی كوردی هێشتا راگەیاندنێكە دەیەوێ 
لە دیدێكی پیاوانەوە خۆی بگش������تێنێت. بێگومان لەم نێوەندەدا كەمتر بوار 
بۆ ئافرەت دەڕەخس������ێت تاكو پێشبكەوێت و ببێتە كەسی سەرەكی و یەكەم 
لە دەزگاكانی راگەیاندن و كاری رۆژنامەنووس������یدا«. شەمزینی جەختی 
لەوەش كردەوە كە »هێش������تا ئافرەتی ئێمە، ئافرەتێكی تەقلیدییەو شانازیی 
بەوەوە دەكات دایك یان كابانێكی باش������ە، هیچ بەشدارییەكی ئەوتۆی نییە 
ل������ە ژیانی سیاس������یی و ئابووری و فەرهەنگیدا، ئەم������ەش زیانی نەك بۆ 
خودی خۆی، بەڵكو بۆ هەموو كۆمەڵگە هەیە، چونكە س������ڕبوونی نیوەی 
كۆمەڵگە هیچی تر نییە جگە لە ئیفلیج بوونی هەموو كۆمەڵگە. ئەوەش 
هۆكاری كۆمەڵایەتی و ئایینی و سیاس������یی خۆی هەیە«، گوتیش������ی 
»هێش������تا روحی تەحەدا لەسەر ئاستی ئیستسنا نەبێت، لە ئافرەتی كورددا 
نایبینم. خولاسەی قسەكانم ئەوەیە، وێڕای ئەوەی ئافرەتانمان هەن لە بواری 
رۆژنامەگەریی كە دەش������ێ زۆریش چالاك بن، بەڵام بەهۆی پش������تكردنی 
كۆمەڵگە لە مێینە و نەبوونی سەركێش������ی لای ژنی كورد، هێش������تا ژنی 
كورد ئەو شانس������ەی نەبووە، وەك بەرپرسی یەكەم لە دەزگاكانی راگەیاندن 
و رۆژنامەنووس������ی دەربكەوێت. هەر ئەمەش كۆمەكمان دەكات بۆ ئەوەی 
تێبگەین. بۆچی زۆربەی سەرنووس������ەرە ژنەكان هاوس������ەرو كەسی نزیكی 
بەرپرسەكانن، چونكە ئەوان هەلی باشتریان بۆ هەڵكەوتووە بە حوكمی ئەو 

فەزا كۆمەڵایەتی و ئابوورییەی تێیدا دەژین«.
16%ی ئەندامانی سەندیكای رۆژنامەنووسانی كوردستان ئافرەتن

حاكم ئازاد حەمەدەمین نەقیبی س������ەندیكای رۆژنامەنووسانی كوردستان، 
س������ەرەتا ئاش������كرای دەكات كە ڕێ������ژەی 16%ی ئەندامانی س������ەندیكای 
رۆژنامەنووسانی كوردس������تان ئافرەتن، وتیشی »هەر لە سەندیكا لیژنەی 
رۆژنامەنووس������انی مێین������ەی خانمان������ی رۆژنامەنووس هەی������ە، لە دوای 
كۆنگرەی س������ێ بواری زیاترمان بە ئافرەت داوە، بەرپرس������ی لقی دهۆك 
ئافرەتە، بەرپرسی نووسینگەی خانەقین ئافرەتە، ئەندامانی لق رێژەیەكی 

باش������ی ئافرەتی تێدایە«، س������ەبارەت بە ه������ۆكاری كەمبوونی ئافرەتانی 
سەرنووس������ەریش وتی: وەك چۆن رێژەی ئافرەت لە تێكڕای پۆس������تەكانی 
دیك������ە كەمە، لە حكومەت و پەرلەمان و دامودەزگەكان رێكخراوەكان، لەم 
بوارەش بە هەمان شێوەیە، ئەوەش مانای ئەوە نییە كە ئافرەت كەم توانایە، 
بەڵام بەهۆی سروشتی كۆمەڵگەو ئەركەكانی ئافرەت، كاركردن لەم بوارەدا 

بۆیان قورسترە.
لایەنی ئابووری ڕۆڵی سەرەكی دەبینێت

تانیا جەمال راگەیاندنكار و چالاكی مافی ئافرەت، س������ەرەتا ئاماژە بەوە 
دەكات كە ئێس������تا بە بەراورد لەگەڵ ساڵانی پێش������وو، ڕۆژنامەنووسێكی 
زۆری رەگەزی مێینە دەركەوتوون، وتیش������ی: بەرلە ساڵانی نەوەدەكان بیرم 
دێت چەند ئافرەتێكی زۆر كەم بووین، كە دەكرا ببینە سەرنووس������ەرو خاوەن 
ئیمتیازیش هەرچەندە ئەو كاتە، زیاتر لە ئێس������تا كاری رۆژنامەنووس������ی 
قورس������تر بوو، هەموو كارەكان بە ماندووبونی جەستەو فكر بوو، وەك ئێستا 
نەدەك������را لەڕێگەی مۆبای������ل و ئیمێل و فەیس������بووكەوە پێوەندی بكەی و 
پرس������یارەكان بنێری و كۆنتاكت ئاس������ان نەبوو، جگە ل������ەوەی وەزعەكانیش 
قورستر بوون، ئینجا سەرنووسەریشمان تێدا هەڵدەكەوت و ئەوكاتە خاتوونی 
نووسەر و رۆژنامەنووس س������ەرفراز نەقشبەندی سەرنووسەر بوو، لە دوای 
ئەو من بوومە سەرنووس������ەر، بەڵام كە ئێس������تا سەرنووسەری تەنیا بۆ ژنە 
بەرپرس������ەكان بێت، ئەوە هەڵوەس������تەی دەوێت، چونكە ئەو ژنە بەڕێزانەی 
كە ئەمڕۆ هاوس������ەری بەرپرسانن و خاوەن گۆڤار و رۆژنامەن، ئەوانەن كە 
پێش ئەوەی ببنە هاوس������ەری بەرپرس������ەكانیش، خولیای رۆژنامەنووسییان 
هەر هەبووە، بەڵام فرس������ەتیان نەبووەو ئێستا ئەم فرسەتەیان بۆ هاتۆتەپێش، 
ئەمەش دوو لایەنەیە لەس������ەرێكەوە جێگەی دەستخۆش������ین و پێویستە هان 
بدرێ������ن، چونك������ە ژنگەلێكی زۆرمان هەیە كە هاوس������ەرەكانیان بەرپرس و 
دەوڵەمەندن و جگە لە زێڕكڕین و س������ەفەركردن و بازرگانی كردن كارێكی 
دیكە ناكەن، لە هەمانكاتیش������دا ئەوە مانای ئەوە نییە كە رۆژنامەنووسی 
بەتوانامان نییە، بەڵام بابەتەكە هەمووی لایەنی مادی و ئابوورییە ئەگەر 
ئافرەتێك خۆی بتوانێت لەڕووی ئابوورییەوە گۆڤارێك دەربكات لەو باوەڕەم 
رێگ������ری زۆر نەبێت، بەڵام تا ماددە لە دەس������ت پی������اودا بێت، ئافرەت بۆ 
دەركردنی گۆڤارێك پێویس������تی بە پیاوان دەبێت، جا ئەو پیاوە، هاوس������ەری 

بێت، یان لایەنی حكوومی،ـ یان حزبی بێت .
ش������ایانی ئاماژەپێدانە بەپێی دوائامارەكانی سەندیكای ڕۆژنامەنووسانی 
كوردس������تان، 632 گۆڤار و ڕۆژنامە لە هەرێمی كوردس������تان دەردەچن كە 
49 سەرنووس������ەر و 35 خاوەن ئیمتیازیان ب������ەر ئافرەتان كەوتووە و لەكۆی 
7000 ئەندامی سەندیكای رۆژنامەنووسانی كوردستانیش 997 ئەندامی 

ئافرەتن.

گەر سەرنووسەریی هێندەی 
پەرلەمانتاریی چەور بوایە ئەوا 
بەرپرسان سیستەمی)كۆتا(یان 
بۆ ئافرەتانی نزیكی خۆیان 
دەردەكرد

گەیشتن بە یەكسانی و ئازادی 
و نەهێشتنی جیاكاری پێویستی 
بەخەباتی زیاتری خودی 
ئافرەتان هەیە

دوای كۆنگرەی سێ، بواری 
زیاترمان بە ئافرەت داوەو 
ئێستا بەرپرسی لقی دهۆك 
بەرپرسی نووسینگەی خانەقین 
ئافرەتن

ئافرەتی بەتوانامان زۆرە، بەڵام 
پیاوی ئێمە ئەوەی قبووڵ نییە 
كە مونافسەكەی ئافرەت بێت

ئەو ئافرەتە سەرنووسەرانە 
پێش ئەوەی ببنە هاوسەری 
بەرپرسەكانیش خولیای 
رۆژنامەنووسییان هەبووە

هاوژین عومەر:

بەهار عەلی:

حاكم ئازاد حەمەدەمین:

سۆنیا سدیق:

تانیا جەمال:

جیاكردنەوەكە لە پێش قۆناغی خوێندن دەست پێدەكات
»یەكێك لە گرنگترین كێش������ە سەرەكییەكانی زۆربەی 
كومەڵگ������ە ڕۆژهەڵاتییەكان لەوەدا كۆدەبێتەوە كەهەردوو 
ڕەگەز بەبیرێكی ڕەگەزییان������ە مامەڵە لەگەڵ یەكتری 
دەكەن و هی������چ كامێكیان بیر لەوە ناكەنەوە كە هەردوولا 
مرۆڤ������ن، ئیتر بۆچی لەیەكتری جی������ا ببنەوە، بەجۆرێك 
ئ������ەم نەریتە نەك لەكوردس������تان لە زۆرب������ەی كۆمەڵگە 
ڕۆژهەڵاتییەكانی������دا بوونی هەیە«. ئەوە دەس������تپێكی 
قسەكانی هێژا س������ەعید بوو. ئەو پسپۆری پەروەردەییە 
پێش ئەوەی باسی تێكەڵكردنی قوتابیان لە قۆناغەكانی 
خوێندن بكات، بە پێویس������تی دەزانێت هێما بۆ سەردەمی 
منداڵی هەردوو ڕەگ������ەز بكات،«جیابوونەوەی هەردوو 
ڕەگ������ەز ل������ە منداڵییەوە وات������ە پێش قۆناغ������ی خوێندن 
دەس������تپێدەكات، بەوردی ئەمەش دەبینرێ������ت، بۆ نموونە 
ئەگ������ەر كەمێك ورد بین������ەوە، دەبینین كە منداڵانی كچ 
زیات������ر خۆیان بە ماڵەباجێنەو بووك بووكێن و یارییەكانی 
وەك خ������ەت خەتێن و پەت پەتێن دەبەنەس������ەر، كوڕانیش 
خۆی������ان بە یارییەكانی وەك تۆپان������ێ و یاری تری وەك 
زۆرانگرتن دەبەنەس������ەر، ئەمە خۆی لەخۆیدا نەریتێكی 
كۆمەڵایەتی هەیە، چونكە كۆمەڵگە لەمنداڵییەوە وەها 
لەكچ دەكات كە خۆی لە تێكەڵاوبوونی كوڕان بپارێزێت، 
بەجۆرێ������ك ئەگەر كچێك لەگەڵ ك������وڕان یاری تۆپانێ 
بكات، بە كچێكی كوڕانی ناو دەردەكات، 
ئەگەر  كوڕێكی������ش 

یاری ماڵەباجێنە بكات، بە كوڕێكی كچانی دەناسرێت، 
لەب������ەر ئەمە ه������ەردوو ڕەگەزەكە خۆی������ان لەیاریكردنی 
یەكت������ری بەدوور دەگرن، ئەم������ە نەریتێكە لەو تەمەنەوە 
بەرەوە قۆناغێكی تر دەیانبات، كە رەنگە ئەو دوو ڕەگەزە 
بەرەو قووڵبوونەوەی ناكۆكی ڕەگەزی بچن«. سەبارەت 
بەجیاكردن������ەوەی ه������ەردوو ڕەگەزی������ش لەقۆناغەكانی 
خوێندندا هێژا س������ەعید وتی »ئ������ەوە دەرئەنجامی ئەو 
نەریتە كۆمەڵایەتییانەیە كە كۆمەڵگە دروستی كردووە، 
چونك������ە كۆمەڵگەی������ەك كە لە منداڵیی������ەوە كچ و كوڕ 
لەیەكتری جیابكاتەوەو یارییەكانیان بە ش������ێوەیەكی جیا 
بۆدەستنیش������ان بكات، چۆن ئەو منداڵانە لە قوتابخانە 

پێكەوە دادەنێت؟«. 
سیستەمی پەروەردەی سویدی و نەهێشتنی جیاكاری

لەس������اڵی )2007(دا كۆنفرانس������ی پەرەوەدەیی بەسترا، 
كە تیایدا باس لە دانانی سیس������تەمی س������ویدی كرا بۆ 
قوتابخانەكان و بەپێی ئەو سیستەمە دەبوو قوتابخەكانی 
ك������وڕان وكچان نەمێنن و تێك������ەڵاو بكرێن. كەچی هەتا 
ئەمڕۆش بەش������ێكی زۆر و زۆرب������ەی قوتابخانەكان هەر 
جی������اوازن، ئەمەش بۆ ئ������ەوە دەگەڕێتەوە ك������ە هەر ئەو 
كات مامۆس������تایانی ئایینی دژایەت������ی خۆیان بۆ ئەو 
بڕی������ارەی حكومەت دەرب������ڕی و بە ش������تێكی دوور لە 
نەریتی كۆمەڵگەیان وەس������فكرد. لەبەر ئەوە هەتا ئێستا 
قوتابخانەكان هەر بەجیاوازی ماونەتەوە، جگەلە هەندێك 
قوتابخان������ەی نموونەی نەبێت، ك������ە تێكەڵاو كراون. ئەو 
پسپۆڕە پەروەردەییە جەختی لەوەش كردەوە كە 
كاتێك نەریتی كۆمەڵگە شتێك دەستنیشان 
ب������كات، كەس ناتوانێت رێگ������ری لێبكات، 

ل������ە  قوتابی������ان  تێكەڵكردن������ی 
قۆناغەكانی خوێندن خوێندنەوەی 
جی������اوازی بۆ دەكرێ������ت، ڕایەك 
بەباشی دەزانێت هەر لە قۆناغی 
بنەڕەتیی������ەوە كچان و كوڕان جیا 
بكرێنەوە، بۆ ئ������ەوەی بە نەریت 
و ئایین������ی خۆی������ان زیاتر پابەند 
بە  بەپێچەوان������ەوە ڕایەكیش  بن، 
كارێك������ی ئەرێنی و پێویس������تی 
دەزانێت و جەخ������ت لەوە دەكاتەوە 
كە ئەو تێكەڵكردنە كرانەوەیەكی 
تەندروستی كۆمەڵایەتی دروست 
دەكات و سەركێشییەكانی قۆناغی 

نەوجەوانی كەم دەكاتەوە.

گو
بەتایبەت������ی ل������ە ڕووی ئاینییەوە. وتیش������ی »فتوای 
مامۆستای ئایینی لە س������ەرووی هەموو سیستەمێكە، 
ئەگ������ەر سیس������تەمێكیش دابنرێت ب������ۆ تێكەڵاوكردنی 
قوتابخان������ەكان، ئەوا زۆر ئاس������اییە زۆر كەس منداڵیان 

لەقوتابخانە دەردەهێنن .
كۆمەڵگەی ئێستا هەزمی تێكەڵكردنی نەوجەوانان 

ناكات
 توێ������ژەری كۆمەڵایەت������ی هان������ا عوس������مان، نەریتە 
كۆمەڵایەتیی������ەكان ب������ە »ڕێگ������ری س������ەرەكیی بەردەم 
تێكەڵاوكردنی كوڕان و كچان« دەزانێت و هەرلەو بارەیەوە 
پیاوس������الاری  ئێمە كۆمەڵگەیەكی  وتی« كۆمەڵگەی 
توندڕەوە، هەر ئەوەش وایك������ردووە، نێرو مێ واتە كچ و 
ك������وڕ هەر لە قۆناغی منداڵی ل������ە یەكتر جیا بكەنەوە، 
جیاكردن������ەوەی ك������وڕان و كچانیش ل������ە قوتابخانەكاندا 
نەریتێك������ی كەلت������ووری و پڕ لەقەیران������ەو كۆمەڵگەی 
دواكەوت������وو ناتوانێت هەزمی ئەوە بكات كە كوڕ وكچ لە 
قۆناغێكی هەستیاری وەك تەمەنی نەوجەوانی لەتەنیشت 

یەكتری و لە یەك پۆل بخوێنن«.  
ئەو كۆمەڵناس������ە دروس������تبوونی كەلتووری جیاكاری 
ڕەگەزیی بە كەلتووری رەسەنی كوردی نازانێت، چونكە 
»ئەگەر بگەڕێینەوە بۆ مێژوو، دەبینین كچان و كوڕانی 
كورد هاوب������ەش بوون لە ژیانداو ئ������ەو جیاكارییە زەقانە 
بوون������ی نەبووە، لەگوند و ش������ارەكاندا كوڕان و كچان لە 
ئاهەنگەكاندا ڕەش������بەڵەكیان كردووەو ئ������ەو كەلتوورە لە 
هەڵپەڕكێ������ی كوردی������دا تا هەنووكەش م������اوە، ئەگەر لە 
هەڵپەڕكێ������ی كوردی وردبینەوەو تەنیا ئەوە بە نموونەیەك 
وەربگری������ن، دەگەینە ئەو ئەنجامەی ك������ە لەكۆندا كوڕ 
و كچی كورد بەگش������تی هەردوو ڕەگ������ەز زۆر تێكەڵاو 
ب������وون و ئەو جیاوازییەی كە ئەمڕۆ هەس������تی پێدەكرێت 
شتێكی كۆن نییە. بەڵكو نەرتێكی هاوردەی كۆمەڵگەی 
عەرەبیە، وەك دەزانین لە كۆمەڵگەی دوورگەی عەرەبدا، 
ئاف������رەت نەك تەنیا لە نێر جی������ا كراوەتەوە، بەڵكو كچی 
خۆیان زیندەبەچاڵ كردووە، ئەمەش باشترین بەڵگەیە كە 
ئافرەت لای ئەوان مرۆڤی پلەدووش نەبووەو هەرگیز وەك 

كەسێكی ئاسایی مامەڵەی لەگەڵ نەكراوە.

ئەو جیاكارییە كەلتووری بیانییە نەك كورد
ئ������ەو توێ������ژەرە جەختی ل������ەوەش كردەوە ك������ە نەریتی 
جیاكردنەوەی هەردوو ڕەگەز لەو كاتەوە دەستی پێكردووە، 
كە نەریت������ی خێڵەكیی عەرەبی بۆ كوردس������تان هاتووەو 
ب������ووە بە بەش������ێكی نەریتی ئەم كۆمەڵگەیە، وتیش������ی 
»جیاكردن������ەوەی هەردوو ڕەگەز ش������تێكی زۆر تازەیەو 
رەنگ������ە بگەڕێتەوە بۆ سەدس������اڵێك لەمەوبەر كە نەریتی 
عەرەب بە تەواوەتی هاتەنێو كۆمەڵگەكەمانەوە، بەجۆرێك 
ئەگەر كەمێك وردبینەوە لەو ناوچانەی كوردس������تان كە 
دوورن لە نەریت و كەلتووری دەوروبەر، بەهیچ شێوەیەك 
ئەم جیاكاری ڕەگەزییە هەس������تی پێناكرێت، چونكە ئەم 
جیاكاری رەگەزییە تەنیا لەكۆمەڵگەی دەوروبەر هەیە، 
لەكۆمەڵگەیەكدا هەیە كە تەنیا نەوت توانی لە بیابانەوە 

بیكات بە ئاوەدانی. 
بەڵام گەلاوێژ س������اڵح وەك مامۆس������تایەكی قۆناغی 
بنەڕەتی، تێكەڵاوكردنی كوڕان و كچان لەناو قوتابخانەدا 
زۆر بە پێویس������ت دەزانێت، وتیش������ی »گەر منداڵان لە 
قۆناغەكانی س������ەرەتایی و ناوەن������دی واتە لە منداڵی و 
ه������ەرزەكاری پێكەوەبن، دواتر لە قۆناغی زانكۆش هیچ 
كێش������ەیەكیان نابێت، بەڵام بەهۆی ئەو نامۆییە بەرامبەر 
بە یەكتری هەیانە، زۆر جار لە قۆناغی زانكۆش ناتوانن 
مامەڵەیەكی تەندروستیان پێكەوە هەبێت، بۆیە بەگشتی 
پێكەوەبوونیان شتێكی زۆر باشەو هەمیشە هەردوو ڕەگەز 
بەیەكەوە دەبنە تەواوكەری توان������ا فكرییەكانی یەكتر و 

بەئاسانی دەتوانن سەركەوتن بەدەستبهێنن«.
ئیسماعیل لەتیف ئیسماعیل، قوتابی پۆلی شەشەمی 
تێكەڵاوە ل������ە قوتابخانەی بەرخۆدان، ئ������ەو رایوایە زۆر 
س������وودی لە قوتابخانەی تێك������ەڵاو وەرگرتووە، هێما بۆ 
ئەوەش دەكات كە پێشبڕكێیەكی جددی لە نێوان كچان و 
كۆڕان بۆ وەرگرتنی نمرە بەرز هەیەو ئەوەش بە هۆكارێك 
بۆ هەوڵی زیاتر لە خوێندن دەزانێت، لە بارەی خۆیش������ی 
وتی«من لە منداڵییەوە دەچمە مزگەوت و نوێژی خۆم 
دەكەم، لە قوتابخانەی تێكەڵیش دەخوێنم و تا ئێس������تاش 
هیچ كێشەیەكم نەبووە، ڕاس������تە لە پۆلێكین، بەڵام وەك 

خوشك و برامان لێهاتووە.

 تێكەڵاوكردنی قوتابیان لە قۆناغەكانی
 خوێندن سەركێشییەكانی
نەوجەوانی كەم دەكاتەوە

ئەم جیاكاری رەگەزییە 
تەنیا لەكۆمەڵگەی 
دەوروبەر هەیە، 
لەكۆمەڵگەیەكدا هەیە 
كە تەنیا نەوت توانی 
لە بیابانەوە بیكات بە 
ئاوەدانی

كۆمەڵگەی ئێمە 
كۆمەڵگەیەكی پیاوسالاری 
توندڕەوە، هەر ئەوەش 
وایكردووە، نێرو مێ واتە 
كچ و كوڕ هەر لە قۆناغی 
منداڵی لە یەكتر جیا 
بكەنەوە

گەر منداڵان لە قۆناغەكانی 
سەرەتایی و ناوەندی واتە 
لە منداڵی و هەرزەكاری 
پێكەوەبن، دواتر لە 
قۆناغی زانكۆش هیچ 
كێشەیەكیان نابێت

ڕۆژی 2/14ی هەموو س������اڵێك كە )ڤاڵانتاین( ناس������راوە، وەك ڕۆژی خۆشەویستی لە زۆربەی 
وڵاتانی جیهان یادی دەكرێتەوەو لەم ڕۆژەدا هاوسەران و بەتایبەتی توێژی لاو بەكڕینی دیاری بۆ 
خۆشەویس������تەكانیان هێمایەك لە عەشق و خۆشەویستی بێخەوشی خۆیان پێشكەش بە یەكترە دەكەن 
و پەیمان������ی وەفاداری تاهەتایی بۆ یەكتری نوێ دەكەنەوە. لە هەرێمی كوردس������تانیش روانگەی 
جیاواز هەیە بۆ یادكردنەوەی ئەو ڕۆژەی كە قەش������ەیەك بە ن������اوی خۆی لە مێژوودا تۆماری 

كرد. 
دەرفەتێكی لەبار بۆ پەرەپێدانی بەهاو جوانییەكانی خۆشەویستی

نووسەر و سیاسەتوان عارف روشدی، سەبارەت بە ڕوانگەی خۆی بۆ ڕۆژی ڤاڵانتاین وەك 
ڕۆژی جیهانی خۆشەویستی، پێشەكی هێما بۆ ئەوە دەكات كە »ئەگەر بیر لە جوانییەكانی 
ژیان بكەینەوە، بیر لە عەش������قی مانەوەو ئازادییەكان بكەین، بیر لە پیرۆزی مرۆڤ بكەین، 
ئەوكات������ە لە توندوتیژی یاخی دەبین و نەفرەت لە هەر جۆرێكی هەڵس������وكەوت دەكەین كە 
لە ئاس������ت مرۆڤدا بێ ڕێزی بنوێنێت«، وتیش������ی هەرچەندە ڤالانتاین لای ئەوروپاییەكان 
زۆر دێرینەو چەند س������اڵێكە لە كوردستان ناسراوە، پێموایە دەرفەتێكی لە بارە لەو رۆژەدا 
بەها جوانییەكانی خۆشەویس������تی پەرەپێبدرێت و راگەیاندن شیكاری پێویستی بۆ بكات، 
لە هەمووی گرنگتر پێویس������تە خۆشەویستی ببێتە رەوشت و رۆشنبیری لە كۆمەڵگەی 
كوردەواریدا، من لەو باوەڕەم ئەگەر لە واتاو رامانی دروس������تی خۆشەویس������تی بگەین، 

ئەكرێ بەردەبازێكی گونجاو بێت بۆ پەڕینەوە لە زەلكاوی توندوتیژی«.
پ.د. ش������وكریە رەسوڵ، س������ەبارەت بە هەمان پرس دەڵێت » ئەگەر خۆشەویستی 
بەوە لێكبدەینەوە كە بریتی بێت لە پەیوەس������ت بوون و گرنگیدان بە هەردوو ڕەگەز، 
دۆس������تایەتی و تێك������ەڵاوی، ئارەزوویەكی لەب������ن نەهات������ووی مرۆڤایەتی بۆ ئەو 
خۆشەویس������تییە، هەموو كۆبكەینەوەو بە هەستێكی جیهانی ببەستینەوە، ئەوانەی 
خاوەن هەس������تی خۆشەویس������تین هەمیشە لە هەست و نەس������تەكان چێژ وەردەگرن 
و چێژیش دەبەخش������ن، با ئەو عەشق و خۆشەویس������تییەی لە رۆژی ڤاڵانتایندا 
خۆشەویس������تان بە یەكتری دەبەخش������ن، ببێتە نەریتێك و هەم������وو جومگەكانی 
كۆمەڵگ������ە بگرێتەوە و لێبوردەی������ی بكەین بە سەرمەش������قی ژیانمان، با ئیتر 
هەوڵبدرێت رەگی توندوتیژی لەناو دڵەكان دەربهێنین و خۆشەویس������تی بكەینە 

دروشم و سەرمەشقی ژیانی رۆژانەمان«.  
خۆشەویستی لای كورد بەهای تایبەت بە خۆی هەیە

ڕێزان س������ابیر فەرمانبەر لە س������ەرۆكایەتی زانكۆ، ئاماژە بەوە دەكات كە 
»پیاو لە دێرزەمانەوە هاوسەرەكەی خۆی وەك سەرنشین یان كرێچی سەیر 
ك������ردووە و لە هەر وێس������تگەیەك پێی خۆش ب������ووە، بەڕێی كردووە، بەڵام 
خۆشەویس������تی لای كورد بەهای تایبەت بە خۆی هەیە«، گوتیش������ی 
»ئافرەتان������ی ك������ورد بەوەفا ب������وون بەرامبەر بە خۆشەویس������تییان و لە 
تەنگانەترین ڕۆژەكاندا خۆشەویس������تی خۆیان بۆ هاوس������ەر فەرامۆش 
نەك������ردووە، تەنانەت لە ڕۆژانی س������ەختی پێش������مەرگایەتی ئافرەت 
هاودەم و هاوس������ەفەری هاوس������ەرەكەی بووە، ئافرەت لە كاتی غیابی 
هاوس������ەرەكەیدا لە یەك كاتدا هاوس������ەر و دایك و بەخێوكەری خێزان 
بووە، بەڵام زۆرجار پیاو ئەو فیداكارییەی هاوس������ەرەكەی لەبەرچاو 
نەگرت������ووەو بە دەیان جاریش توندوتی������ژی دەرهەق كردووە، خۆزگە 
رۆژێك لە رۆژان پیاوی ئێمەش بگەنە ئەو ئاستەی كە لە زمانی 
لێبووردەیی تێبگەن، بۆ ئەوەی عەش������ق و خۆشەویستی جێگە بە 

رق و كینی لەق بكات و توندوتیژیش لە گۆڕبنێت«. 
عیشق چەشنی ئاو پەیوەستە بە ژیان و بوونەوە

ئایا پەرەدان بە ڕۆژی خۆشەویستی و گرنگیدانی زیاتر بەو 
ڕۆژە دەبێتە هۆكارێك بۆ كەمكردنەوەی توندوتیژییەكان؟ 

هاش������م سەراج نووسەر و ش������اعیر، لەوەڵامی ئەو پرسیارەدا 
دەڵێت »دووركەوتنەوە لە توندوتیژی هەم پێوەندی بە جۆری 
كۆمەڵگەوە هەیە، هەم بە ئاستی هۆشیاری تاكەوە، هەڵبەتە 
خەس������ڵەتی توندوتیژی زۆرتر لە كۆمەڵگەی بەتریاركی، 
یان باوكس������الاری و نێرسالاریدا پراكتیزە دەكرێت كە زۆرتر 
لە كۆمەڵگ������ەی خۆرهەڵاتیدا ئافرەت لەڕووی ڕەگەزەوە 

دەچەوس������ێندرێتەوە«. ئەو نووسەرە ناس������راوە جەخت لەوە دەكاتەوە كە لە كۆمەڵگەی نێرسالار ئەو 
ماف������ەی پیاو بۆخۆی ب������ە ڕەوای دەبینێت، هەمان ماف بەش������ایانی ئاف������رەت نابینێت، هەڵبەتە 
كۆمەڵگەی كوردیش بەشێكە لە كۆمەڵگەی خۆرهەڵاتی، ئەمەیان وەك دیدو نیگایەك بە گشتی، 
لەسەرئاس������تی تاكەكەسی زۆرجار خۆشەویس������تی لەنێوان تاكەكاندا دنیای خۆی یا خودی خۆی 
بەدیاردەخات، وێڕای خۆس������ەپاندنی سیستم ودەسەڵاتی باوكسالاری، چونكە عیشق چەشنی ئاو 
پەیوەستە بە ژیان و بوونەوە ئەمە وەك لایەنی نەرم ونیانی ئاو بۆیە دەكرێ چەمكی خۆشەویستی 
لەنێوان كوڕو كچان ئەگەر بەشێوازێكی پەنهان و شاراوەش بێت جۆریك بەردەوامی بە خۆشییەكانی 
بوون و ژیان ببەخش������ێت و دژبە توندوتیزییەكانی كۆمەڵگە بوەس������تێت«، هاش������م سەراج وتیشی 
»ئەڤین هەمیشە جۆرێك لە خۆشگوزەرانی دەخوڵقێنێت، ئەم جۆرە عیشق و ئەڤینەش تاڕادەیەك لە 
كۆمەڵگەی كوردیدا بوونی هەیە، ئەم سەردەمەش لەجیهاندا بەگشتی كە سەردەمی جیهانگیرییە 
بمانەوێ و نەمانەوێ وا لە خێزان و دەس������ەڵاتە سیاس������ییەكان دەكات كە بەخۆیاندا بچنەوە وهێندە 
لەئازادییەكانی تاك كەم نەكەنەوە بەتایبەتی چینی گەنج كە ئامانج و خولیای زۆرە و پێویس������تی 

بە ژیانێكی جیاواز و پێداویستی جیاواز هەیە«. 
مامۆستا دڵشاد مەحموود، سەبارەت بە هەمان پرس دەڵێت »لە هەموو ساڵێك لە 2/14 رێوڕەسمی 
رۆژی خۆشەویستی لە شارەكانی هەرێمی كوردستان بەڕێوەدەچێت و لەو ڕۆژەدا بەتایبەتی توێژی 
لاو بەكڕینی دیاری بۆ خوشەویس������تەكانیان هێمایەك لە عەش������ق و خۆشەویستی پاك پێشكەش بە 
یەكتر دەكەن و پەیمانی وەفاداری تا هەتایی بۆ یەكتری نوێ دەكەنەوە، پێویستە ئێمەی كوردیش 
لە بەرامبەر یەكتر و خاك و نیش������تمان سۆز و وەفاداریمان هەبێت، چونكە بە درێژایی مێژوو زوڵم 
و چەوس������انەوە بەرۆكی بەرنەداوین، ئافرەتیش لەم نێوەندەدا پشكی شێریان بەركەوتووەو توندوتیژی 

خێزانیش لەولا بوەستێت كە بۆتە مۆتەكە لەسەر ژیانی ئافرەت بە شێوەیەكی گشتی«. 
هۆشیاری خێزانی و ڕۆڵی میدیا دوو فاكتەری بنچینەیین

هونەرمەن������د نەورۆز خەف������اف: رۆژی ڤالانتای������ن رۆژێكی زۆر گونجاوە بۆ كاركردن لەس������ەر 
كەمكردن������ەوەی توندوتیژی، نابێت لەبیرمان بچێت كە هۆش������یاری خێزان������ی و ڕۆڵی میدیا دوو 
فاكتەری بنچینەیین بۆ نەهێشتنی توندوتیژی و جیاكاری، چونكە توندوتیژی خێزانی ئافاتێكی 
كوش������ندەیە و لە خێزان������ەوە بۆ كۆمەڵگە دەگوازرێت������ەوە، بە بۆچوونی من زۆرجار چارەس������ەری 
تۆڵەس������ەندنەوە دەبێتە هۆی توندوتیژی نواندن، خۆ ڕاهێنان لەس������ەر لێبووردەیی و س������نگفراوانی 

شانبەشانی عەشق و خۆشەویستی دەلاقەیەكە بۆ دەرباز بوون لە كردار و چەمكی توندوتیژی.
پێویستە ڕوانگەی پیاو بۆ ئافرەت لە موڵكەوە بۆ خۆشەویستی بگۆڕدرێت

لە ڕوانگەی فەریبا محەممەدی بێژەری كەناڵی ئاسۆسات، خۆشەویستی و عەشق لە هەموو 
بوارەكانی ژیان گرنگییەكی تایبەتی هەیە چ لە ژیانی هاوبەش، چ لە بوارەكانی دیكە، عەشق 
و خۆشەویس������تی مەرجی یەكەمە بۆ سەركەوتن لە هەر كار و بارێكی ژیاندا. ژیانی هاوبەشیش 
زیاتر لە هەر بوارێكی دیكە پێویس������تی بە خۆشەویس������تی و عەش������قە. وتیشی »ئەگەر كوڕ و 
كچێك دەیانەوێت بچنە نێو پڕۆس������ەی ژیانی هاوبەشەوە، بێگومان پێش هەر شتێك دەبێ سۆز و 
خۆشەویستیان بەرانبەر بە یەكتر هەبێت، كە ئەمەش تەنیا مەرجی سەركەوتن نییە، بەڵام مەرجی 
سەرەكییە. چونكە ژیانی هاوبەش پێویستی بە لێكتێگەیشتن و لەخۆبوردن و فیداكاری هەر دوو 
كەس������ەكە هەیە، بۆیە ئەگەر لە ژیانی هاوبەش خۆشەویس������تی و لێكتێگەیشتن هەبێت بێگومان 
توندوتیژی وس������ووكایەتی پێكردنیش بە هەمان رادە كەم دەبێتەوە، بەڵام راس������تییەكەی ئەوەیە كە 
پیاوانی كۆمەڵگەی ئێمە لەو ڕوانگەیەوە سەیری ژن یا هاوسەرەكانیان دەكەن كە موڵكی ئەوانن 
و دەبێ ملكەچی هەموو خواست و داواكارییەكانیان بن. ئەم ڕوانگەیە وایكردووە، هەر ئەو پیاوەی 
كە زۆر هاوسەرەكەی خۆش دەوێت، بە بچووكترین هەڵەی هاوسەرەكەی دەست دەداتە توندوتیژی، 

بۆیە پێویستە ڕوانگەی پیاو بۆ ئافرەت لە موڵكەوە بۆ خۆشەویستی و عیشق بگۆڕدرێت«..
نەبەز محەمەد، نووس������ەرێكی چالاك������ەو گومانی هەیە لەوەی«ل������ە فەرهەنگ و دابونەریتی 
كوردەواریدا، كورد بتوانێت لەڕێگەی ئەم چەش������نە لە خۆشەویستی زاڵ ببێت بەسەر توندوتیژیدا، 
لەبەرئەوەی ئەم چەش������نە لە خۆشەویستی كە فەرهەنگی ئێمە پێی ئاشنایە لە خۆشەویستییەكی 
نێرس������الاری ناترازێت«، وتیش������ی »ئەم چەشنە لە عیش������ق فرەڕەهەند نییە و تەنیا بەشێوەیەكی 
غەریزەیی بەرامبەر بە كچان و باشتر بڵێم لە لەشولاری كچان مومارەسە دەكرێت، عیشق بە مانا 
فەلس������ەفەییەكەی بۆ ژیان لەفەرهەنگی ئێمەدا ئامادەیی نییە، ئەم فەرهەنگە باوە ش������ێوێنراوەی 
ئێس������تای كورد فەرهەنگێكی ژیان دۆست نییە، زیاتر لە هەر شتێ ڕۆژانە توندوتیژی خۆی بەم 
فەرهەنگ������ەدا م������ەڵاس دەدات و رەوایی بۆ خۆی پەیدا دەكات، ب������ە واتایەكی تر پاڵنەرو هۆكارو 
بیان������ووەكان ئەوەندە زۆرن بۆ توندوتی������ژی وەك بڵێیت ئێمە ناتوانین بە بێ توندوتیژی لەگەڵ ژیان 

هەڵبكەین«.

ئەگەر لە واتاو رامانی دروستی 
خۆشەویستی بگەین، ئەكرێ 
بەردەبازێكی گونجاو بێت بۆ 

پەڕینەوە لە زەلكاوی توندوتیژی

با ئەو خۆشەویستییەی 
لەڕۆژی ڤالانتایندا بە یەكتری 
دەبەخشن، ببێتە نەریتێك و 

هەموو جومگەكانی كۆمەڵگە بگرێتەوە

گەر لە زمانی لێبوردەیی تێبگەین 
عەشق و خۆشەویستی جێگە بە رق 
و كینە لەق دەكات و توندوتیژیش 

لە گۆڕدەنێت

سەردەمی جیهانگیری 
وا لە خێزان و دەسەڵاتەكان دەكات 

كە بەخۆیاندا بچنەوە و هێندە 
لەئازادییەكانی تاك كەم نەكەنەوە

